
نەوزاد شێخانی:

پێویستە سوود لە سینەمای مەغریبی 
وەربگرین، چونكە خاڵی هاوبەشمان زۆرە

نەوزاد شێخانی دەرهێنەرێكی لاوی كوردستانە و نیشتەجێی وڵاتی ئەڵمانیایە، ئێستا خەریكی چەندین كاری 
هونەری جیایە لەوانە وێنەگرتنی هەردوو سیمفۆنیا )پێشمەرگە و شنگال( كە بەم دواییە لە كوردستان نمایش 
كران، هەروەها وەك س������ەرۆكی لیژنەی دادوەرانی فیس������تیڤاڵی )بصمات لسينما الابداع( لە وڵاتی مەغریب 
هەڵبژێردراوە و ش������ارەزاییەكی زۆری دەربارەی س������ینەمای مەغریبی هەیە، بۆ باس كردنی چەند پرسێكی 

سینەمایی ئەم دیمانەیەمان لەگەڵی ساز كرد. 

*چۆن ئێوە وەك سەرۆكی لیژنەی دادوەرانی میهرەجانی 
بەسەمات لە وڵاتی مەغریب هەڵبژێردران؟

- هەڵبژاردنی س������ەرۆكی لیژن������ەی ناوبژیوانان لە فیس������تیڤاڵێكی 
جیهانی دەوەستێتە سەر چەند س������یفاتێكی دیاریكراو كە پێویستە لە كەسایەتی 
كەسە هەڵبژێردراوەكەدا هەبن، لەوانە توانست و رۆشنبیری سینەمایی، ناوبانگ و چۆنیەتی 
بەڕێوەبردنی دانیشتنەكانی لیژنەی دادوەران لە هەڵسەنگاندنی فیلمەكان و چەند تایبەتمەندییەكی 
دیكە، پێموایە بەڕێوەبردنی فیس������تیڤاڵی )بصمات لسينما الابداع( كەسایەتییەكی گونجاویان 
هەڵبژارد بۆ ئەوەی ئەم ساڵ سەرۆكایەتيی لیژنەكە بكات و زۆر سوپاسی  هەموو ئەندامانی 

بەڕێوەبردنی فیستیڤاڵەكە دەكەم بۆ ئەو رێز و متمانە و پێگەی كە بە منیان بەخشی.
*هەست دەكەین لە سینەمای مەغریبی نزیكی و گرنگی زۆری پێ دەدەی، بۆچی؟

- مەغریب وڵاتێكی كراوەیە بەس������ەر جیهاندا، س������ەقامگیريی وڵاتەكە و حیكمەتی پاشا و 
حكومەت و وشیاريی گەلی مەغریبی ئاشتیخواز و توانای بۆ كارلێك كردن و پێكەوەژیانی 
ئاش������تیانە لەگ������ەڵ هەموو كۆمەڵگاكانی دیك������ە وایكردووە كە مەغری������ب یەكێك بێت لە 
وڵاتە پێش������كەوتووەكانی ناوچەكە لە هێنانەدیی سەقامگیری و پەرەپێدانی جۆری لەبوارە 
جیاوازەكانی ژیاندا، ئەمەش وایكرد كە س������ەرنجی كۆمپانیا جیهانییە گەورەكان رابكێشێت 
لەوانەش كۆمپانیاكانی بواری بەرهەمهێنانی س������ینەمایی لە هۆلیۆد، ئێس������تا لە شاری 
وەرزارات چەندین س������تۆدیۆی گەورەی س������ینەمایی هەیە بۆ وێنەگرتن وەك )ئەتلەس( 
و )كلا( و ئێس������تا پرۆژەی������ەك لە ئارادایە بە ناوی )وەن س������تۆپ ش������ۆپ( بۆ ئەوەی 
ئەم شارە بكرێتە رووگەیەكی س������ینەمایی گەورەی هاوشێوەی ئەوانەی لە هۆلیۆد هەن 
وەك )یونیڤەرس������اڵ و وارن������ەر(، چونكە چەندین فیلمی جیهانی لەم ش������ارە وێنەگیراون 
وەك) گلادیۆتەر، لۆرەنس������ی عەرەب، ئەسكەندەری گەورە، شانشینی بەهەشت(، هەروەها 
چەندین ئەس������تێرەی س������ینەمایی روویان لەم ش������ارە كردووە وەك )ئالفرید هیتشۆك، شین 
كۆنری، س������یرجیۆ لیونی، ئەنتۆنی كوین، بیرتیلۆتشی، جۆن هۆستن، ئیزابیل ئەدجانی، 

ئەنجلینا جۆلی، براد پێت، مۆنیكا پیلۆتشی و لیۆناردۆ دیكاپریۆ( و چەندانی دیكە.
*س������ینەماكارە مەغریبییەكان تا چەند زانیارییان دەربارەی كورد و كوردستان و سینەمای 

كوردی هەیە؟
- لە بواری س������ینەما مەغریبییەكان گرنگی بە كەلتوورە س������ینەماییەكان دەدەن، بەتایبەتی 
ئەگەر تایبەتمەندێتی و شارس������تانیيەتی گەلێك نیشان بدات كە جیاواز بێت لەگەڵ گەلانی 
دیكە لەوانەش س������ینەمای كوردی كە بە س������ینەمای هەنوكەیی دادەنرێت سەرەڕای نەبوونی 

پیشەسازیی س������ینەمای، بەهۆی بەش������داری وەفدە سینەماییە 
كوردییەكان بە بەردەوامی، ئێستا مەغریبییەكان زانیاریی زۆریان 
لەس������ەر ئەم كەلتووری سینەماییە هەیە و شانشینی مەغریب لە 
چەندین فیس������تڤاڵی جیهانی رێزی لە س������ینەمای كوردی ناوە 
و چەندین س������ینەماكاری كوردی لە ب������اوەش گرتووە و زۆر بە 

گەرمی پێشوازی لێكردوون.
* تۆ پێوەندییەكی باش������ت لەگ������ەڵ مەغریبییەكان هەیە، چۆن 
س������وودت لەم پێوەندییە وەرگرتووە بۆ خزمەتكردنی س������ینەما و 

سینەماكارانی كورد؟
- زۆر بە باشی هەوڵمداوە پێوەندییە هونەری و مرۆڤایەتییەكان 
بەهێزتر بكەم و متمانە درووست بكەم لە نێوان خۆم و سینەماكارە 
مەغریبییەكان و س������ەرۆك و بەڕێوەبەری چالاكی و فیستیڤاڵە 
س������ینەماییە نێودەوڵەتییەكان و سەنتەری سینەمای مەغریب و 
ببمە پردێك بۆ هەماهەنگی و گۆڕینەوەی بیرۆكە و بەشداری 
كردن لە سەرخس������تنی ه������ەر چالاكییەك یان فیس������تیڤاڵێكی  
جیهانی كە بەشداریی تێدا دەكەین، بێگومان كاتێك دەگەڕێمەوە 
ب������ۆ فیس������تیڤاڵە س������ینەماییە نێودەوڵەتییەكان������ی مەغری������ب 
بەرپرسیاریەتييەكی گەورە لەسەرشانمە بۆ نوێنەرایەتی كردنی 
سینەمای كوردی و پێویستە لە ئاستی بەرپرسیاریەتیدا بم لەم 
ك������ۆڕ و كۆبوونەوە جیهانیانە، س������ینەمای كوردی ناوبانگێكی 
باشی لە مەغریب هەیە، منیش هەوڵمداوە بەردەوام سینەماكارە 
مەغریبیی������ەكان و فیلمەكانیان بانگهێش������ت بكەم بۆ مەغریب 
و ئەمەم بە ئەركی س������ەر ش������انی خۆم زانیوە بۆ خزمەتكردنی 

سینەمای كوردی.
*س������ینەمای مەغریبی بە جورئەت ناس������راوە لەس������ەر ئاستی 
جیهانی و عەرەبی ترسی ئەوەتان نییە ئەمە رەنگدانەوەی لەسەر 
س������ینەمای كوردی هەبێت، چونكە ئێمە لەم بوارەدا لە هەنگاوە 

سەرەتاییەكانین بە بەرداورد بە مەغریب؟
- حەز دەكەم لەم بوارەدا چەند راستییەك روون بكەمەوە، بە هۆی 
شارەزاییم لە سینەمای مەغریب بۆم دەركەوتووە كە مەغریب لە 

پێشەنگی ئەو وڵاتانەیە كە هانی رواندنی كەلتووری سینەمایی 
تەندروست دەدەن و هەوڵی نەهێشتنی گەندەڵی و سینەمایی دوور 
لە رەوشت و سزادانی ئەنجامدەرانی ئەم كارانە دەكەن و سینەما 
بە ئاوێنەی پێش������كەوتن و وش������یاری كۆمەڵگا دەزانن، باشترین 
بەڵگەش سزادانی نەبیل عەیوشی دەرهێنەری فیلمی سینەمایی 
)الزی������ن لی فیك( بوو، مەغریبیەكان دەیانەوێ س������ینەمایەكی 
هاوچەرخ بە زمانێكی واقعی پێشكەش بكەن، بۆیە زۆر ئاسایە 

و پێویستیشە كورد سوود لە سینەمای مەغریبی وەربگرێت. 
• پێویس������تە لایەنە پێوەندیدارەكان لە هەرێمی كوردس������تان چی 
بكەن بۆ ئ������ەوەی پێوەندییەكانیان بەهێزتر بكەن لەگەڵ مەغریب 

لە بواری سینەمادا؟
- زۆر شتی هاوبەش هەیە كە گەلی كوردستان بە گەلی مەغریب 
بە گشتی و ئەمازیغەكان بەتایبەتی دەبەستێتەوە، نزیكبوونەوە لە 
زۆر بواردا هەیە وەك سروشتی گەلەكە،  مێژووی، فۆلكلۆری، 
هونەری، كەلت������ووری جلوبەرگ، رەس������ەنایەتی، مەردایەتی، 
خۆشەویستییان بۆ پێكەوەژیان و پاراستنی دابونەریت و كەلتوور، 
بۆی������ە لێك نزیكبوون������ەوە بە باش دەزانم بۆ س������وود وەرگرتن لە 
ئاڵوگ������ۆڕی كەلتووری و هونەری و مرۆڤایەتی لە نێوان گەلی 
كوردس������تان و گەلی مەغریب، بۆیە بە پێویستی دەزانم وەزارەتی 
رۆش������نبیری و لاوان و بەڕێوەبەرایەتییەكانی سینەما، هەستن بە 
رێزلێنان لە سینەمای مەغریب لەسەر خاكی كوردستان و پێشوازی 
كردن لە سینەماكار و هونەرمەندان و میدیاكارانی مەغریبی لەو 
فیس������تیڤاڵ و چالاكییە رۆشنبیری و هونەری و سینەماییانەی 
لە هەرێمی كوردستان ساز دەكرێن و رێككەوتنێكی هاوبەشی و 
هەماهەنگی لەگەڵ شانش������ینی مەغریبی ئیمزا بكەن، ئەمەش 
بەهۆی ئەو پێش������كەوتنەی كە لە بواری س������ینەما و هونەر لە 
مەغریبدا هاتۆتە ئاراوە و ئەو پس������پۆڕی و شارەزاییە زۆرەی كە 
سینەماكار و هونەرمەندە مەغریبییەكان لە چەند ساڵی رابردوودا 
بەدەس������تیان هێناوە لە ئەنجامی كاركردنیان لەگەڵ سینەماكارە 

ناودارەكانی جیهان.



ژمارە )1038(  562015/8/17

ری
ونە
ه

نادی������ن لەبكی یەكێكە لەو ئەكت������ەر و دەرهێنەرانەی كە زۆر بە 
جورئەتەوە باس لە كێش������ە و گرفتەكان������ی ئافرەتانی رۆژهەڵات 
دەكات و كێش������ەكانیان وەكو خۆی دەخاتەڕوو، زۆر جاریش لەبەر 
هەڵوێس������تەكانی دووچاری رەخنەی توند بۆتەوە، لە هەمان كاتدا 
لە ناوەندە س������ینەماییە جیهانییەكاندا خەڵاتی رێزلێنانی گەورەی 
پ������ێ بەخش������راوە و لە بۆن������ە و یادەكاندا فیلمەكان������ی بە نموونە 

دەهێنرێنەوە.
ل������ە بارەی ئەو توند تیژییەی لە رۆژهەڵات بەرامبەر بە ئافرەتان 
پی������ادە دەكرێ و بێدەنگی������ی ئافرەتان، نادین دەڵ������ێ: »ناتوانین 
بەرپرسیاریەتیی ئەو توندوتیژییە بخەینە ئەستۆی ئافرەت، چونكە 
لە رۆژهەڵاتی ناوەڕاست ئەركێكی زۆر دەكەوێتە ئەستۆی ئافرەت 
ئەمەش مایەی سەرس������وڕمانە، لە رۆژه������ەڵات ئافرەت ناتوانێت 
منداڵەكانی لە ماڵ������دا جێبهێڵێت ئەمەش نموونەی قوربانیدانە و 

هەر لە منداڵییەوە كچ فێرە بیرۆكەی قوربانیدان 
دەبێت واتە ئافرەت هەیە لەپێناو ئەوانی تر وەك كوڕ 

و هاوسەر و برا و باوك، بۆیە من دەڵێم پێویستە ئافرەت 
سەربەخۆیی دارایی هەبێت، سەربەخۆیی لە خەون دیتن 

بە پرۆژە تایبەتەكانی خۆی لە ژیان بۆ ئەوەی پیاو هەس������ت 
نەكات كە ئافرەت بەبێ یارمەتی ئەو ناتوانێت بژێت.«

دەرب������ارەی ئەو كچانەی لە تەمەنێكی زوودا بە ش������وو دەدرێن و 
ئەمەش بابەتی یەكێك لە فیلمەكانیەتی نادین دەڵێ: »بەداخەوە 
تا ئێس������تاش كچ لە تەمەنێكی زوودا بە ش������وو دەدرێن و نازانن 
بۆچی؟ ئەمەش لە رووی یاس������اییەوە قەدەغەیە، ئەمە تاوانێكی 
گەورەیە بەرامبەر بە م������رۆڤ ئەنجام دەدرێ و نازانم بۆچی تا 
ئێس������تا حكومەتەكان خۆیان بێدەنگ كردووە لە ئاس������تی، ئەمە 

یەكێك لەو بابەتانەیە كە لە ناخەوە دەمهەژێنێ.«
ژمارە )1038(  562015/8/17

هاوسەری سوڵتان وازی هێنا
خانمە ئەكتەری توركی بیرجوزار كۆریل لە دیمانەیەكی 

لەگەڵ گۆڤاری كاری كلیری توركی رایگەیاند: 
كاتی ئەوە هاتووە بحەسێتەوە و ماوەیەك لە هونەر و نواندن 

دووركەوێتەوە، چونكە بە سێ ساڵی تۆمار كردن و وێنەگرتنی 
زنجیرەی )قبچای( زۆر ماندوو بووە.

بیرجوزار كە هاوسەری ئەكتەر خالد ئەجەنشە لەم بارەیەوە بە 
گۆڤاری ناوبراوی راگەیاند كە بڕیاریداوە بۆ ماوەی یەك ساڵ 
لە نواندن دووربكەوێتەوە و بەشداریی لە هیچ كارێكدا نەكات و 

هەموو كاتی خۆی بۆ عەلیی كوڕی تەرخان بكات، بۆ ئەوەی ببێت 
بە نموونەی دایكێكی سەركەوتوو، بۆ ئەم مەبەستەش پێویستی بە 

پشوویەكی درێژخایەن هەیە.
بیرجوزار زیاتر وتی: »ئێستا كە تەمەنم لە سەرووی سی ساڵییە 

هەست دەكەم لە جارن جوانترم و زۆریش دڵخۆشم بە ژیانی 
هاوسەرێتیم لەگەڵ خالد، چونكە ژیانی منی زۆر ئاسان كردووە 
و هەموو پێداویستییەكانی ژیان و سەقامگیریی خێزانی بۆ فەراهەم 

كردووم.«
پێشتر چەند كەسێك بیرجوزاریان بینی بوو كە زیاتر لە جارێك 

سەردانی شوێنێكی فرۆشتن و ئامادە كردنی شیرینەمەنییەكانی 
كردبوو، دواتر دەركەوت كە ئەم شوێنەی بە كرێ گرتووە و 
هەوڵ دەدات چەند گۆڕانكارییەكی تێدا بكات، ئەمەش 
وەك ئاماژەیەكە بۆ ئەوەی كە رەنگە بە نیاز بێت، دوای 

وازهێنانی لە كاری نواندن خەریكی ئەم كارە بێت.
شایەنی وتنە بیرجوزار لە بنەماڵەیەكی هونەریی 

ناوداریی توركیایە دایكی هولیا داركان 
ئەكتەرێكی ناسراوی شەستەكانی سەدەی 

رابردوو بوو لە توركیا باوكیشی تانجو كۆریل 
ئەكتەر و دەرهێنەر بووە.

بەهۆمی بە پێچەوانەی خەڵك كێشی خۆی زیاد دەكات
دابەزاندنی كێشی لەش یەكێكە لەو كارانەی كە ئەكتەرەكان بەتایبەتی ئافرەتان پێوەی دەناڵێنن و كاتێكی 
زۆری خۆیان بۆ تەرخان دەكەن، تەنانەت ئەگەر لە گەش������تیش بن، هەوڵ دەدەن وەرزش������ی خۆیان ئەنجام 

بدەن و زۆر جار هەندێكیان مامۆس������تای تایبەتیان هەیە و وانەی تایبەتی وەرزشیش وەردەگرن تەنیا 
بۆ ئەوەی كێشیان دابەزێت. بەڵام خانمە ئەكتەری بۆلیۆد »بەهۆمی بیدنیكار« بە پێچەوانەی 
زۆر لە ئەكتەران لە هەوڵی بەردەوامدایە بۆ ئەوەی كێش������ی زیاد بكات و لە ماوەیەكی كورتدا 
توانیی 15 كیلۆ گرام لە كێش������ی خۆی زیاد ب������كات لە پێناو بینینی رۆڵی ئافرەتێكی قەڵەو 
ل������ە فیلمی )Dum Laga Ke Haisha(، لە ب������ارەی ئەم هەنگاوەی بەهۆمی وتی: 
هەرچەندە كارەكە زۆر ئاس������ان نەبوو، بەڵام هەست بە خۆش������ییەكی زۆر دەكەم، بەتایبەتی كە 
توانیم رۆڵی خۆم زۆر بە باش������ی لە فیلمەكەدا ببینم و بوومەتە مایەی رەزامەندی دەرهێنەر 

و ستافی فیلمەكە.
ئ������ەم فیلمە لە دەرهێنانی ش������ارات كاتاریایە و 
جگە ل������ە بەهۆم������ی چەندین ئەس������تێرەی 
دیكەی بۆلیۆد بەش������داریی تێ������دا دەكەن 
لەوانە س������انجای میشیرا و كۆمار سانۆ و 
سیما باهفا و ئالكامین، ماوەی فیلمەكە 

110 خولەك������ە و باس لە رێوش������وێنەكانی 
ئاهەنگی هاوس������ەرگیریی نێ������وان پیاوێكی 

لاواز و كچێكی قەڵەو دەكات كە بە دەس������ت 
قەڵەوییەكەیەوە دەناڵێنێت. 

نادین لەبكی: 
نازانم بۆچی بەرپرسیاریەتی زیاتر 

بەر ئافرەت دەكەوێ

عەدنان عوسمان:

بۆ )مەملەكەتی مێروولەكان( 
ئۆتۆمبیلی خۆم فرۆشتووە، 
ستافەكەش خۆبەخش كاریان 
كردووە

دوای چەندين س������اڵ بێدەنگ������ی و بێبەرهەمی، ئێس������تا 
دەرهێنەری سینەمایی ش������اری هەولێر عەدنان عوسمان 
س������ەرقاڵی فیلمێك������ی نویێە كە كارەس������اتی رفاندنی 
كچان������ی ك������ورد لەلای������ەن تیرۆریس������تانی داعش و 
مرۆڤایەتییەكانی  و  كۆمەڵایەت������ی  دەرهاویش������تە 
ئەم كارەس������اتە دەخات������ەڕوو، فیلمەك������ە باس لە 
رزگاركردن������ی كچێكی كورد دەكات كە داعش 
رفاندب������ووی، مەینەتییەكان������ی ئەم كچە لە 
دەكات،  بەرجەس������تە  دوای رزگاركردن������ی 
بەتایبەتی بۆ كۆمەڵگەیەكی باوكسالاری 
رۆژهەڵاتی وەك كۆمەڵگەی كوردستان 
و ئاس������تەنگەكانی بەردەم ئەم ئافرەتە 
كە جارێكی تر چۆن بگەڕێتەوە نێو 
كۆمەڵگە و ژیانی ئاسایی خۆی 
دەست پێبكاتەوە، دەربارەی ئەم 
و چەند باس������ێكی دیكە، ئەم 
وتووێژەمان لەگەڵ عەدنان 
دەرهێن������ەر  عوس������مانی 
ئەنجامدا كە بەم شێوەیە 

وەڵامی داینەوە.

• ماوەیەك كار و چالاكیت نەبوو، ئەگەر هەشبێت بە بێدەنگی 
بووە، هۆكارەكەی چییە؟

هاوار  بێدەنگی  بە  دەکەم.  بێدەنگی کار  بە  جار  زۆر  - من 
دەکەم. زۆر لەگەڵ خودی خۆم ئیشم ماوە، برادەرێکی سەیرین، 
یەکترمان خۆش دەوێ و خۆش ناوێ، رەنگمان جیاوازە و زۆر 
سیفاتمان لەیەک دەچێت، نوکتەی سەیر بۆ یەکتری دەڵێین، 
خەون بە یەکترەوە دەبینین،  بەڵام زۆربەی جارەکان بە یەکەوە 
قسە  هەروام، کەم  منم، من  منم، منیش  ئەو  دەرەوە.  نایینە 
دەکەم. دەخوێنمەوە. فیلم دەبینم، لەناکاو کار دەکەم تا زۆر 

هیلاک دەبم، رەنگە ئەو ماوەیەش وا بووبێ. 
• بیرۆكەی )مەملەكەتی مێروولەكان( چۆن درووست بوو؟

- کارەساتی رفاندنی کچانی کوردی ئێزیدی لەلایەن داعش، 
هەژاندمی. زۆر گریام، باوەڕ ناکەی چەند گریام.هەستمکرد 
دەبێت کارێک بکەم و ئەو کارەساتە جەرگبڕە بە زۆر کونجی 
و  هەڵگرم  دەکرد چەک  حەزم  جار  هەندێک  بناسێنم.  دنیا 
ببمە پێشمەرگە و ئەو کچانە رزگار بکەم، دوايی زانیم من 
رامبۆ نیم، بەڵام بە فیلم دەتوانم گوزارشت لەو هەستەی خۆم 
بکەم. هەر واشم کرد، بەڵام هەمیشە وەک فیلمەکانی پێشووم 
تا فیلمەکەم لە خەون نەبینم، ناتوانم کار بکەم، ئەم فیلمەم 
مۆنتاژکراوی  بە  جارم  چەندین  مێروولەکان(  )مەملەکەتی 

لەخەون بینیوە. 
• مەبەست لەو كچەی كە لە فیلمەكەدا دەڕفێندرێ، كچێكی 

كوردی ئێزیدییە؟
- من جیاوازتر بیر دەکەمەوە، ئەو کچانە ئێزیدی بن، یان نا، 
ئەوە کارەساتێکی گەورەی مرۆییە و لەوانەیە ئەو چیرۆکەی 
یان  نەدابێ،  رووی  هەر  دەیگێڕمەوە،  فیلمکەم  لە  من  کە 
سوودم لە رووداوەکان وەرگرتبێ، من لە فیلمەکانم سوود لە 

رووداوەکان وەردەگرم و کۆپییان ناکەم.   
• دوای رووداوی دڵتەزێنی رفاندنی كچ و ئافرەتانی كوردی 
بە  كچەكانی  ئێزیدیان  میری  داعشەوە،  لایەن  لە  ئێزیدی 
)مرۆڤە پاكەكان( وەسف كرد و فەرمانی دەركرد كە پێویستە 
بە هەموو شێوەیەك رێزیان لێ بگیرێت، ئایا لە )مەملەكەتی 

مێروولەكان( ئاماژەتان بەمە داوە؟
- بە بێ ئەوەی ئاگام لەو پەیامەی جەنابی میر بێت، من بە 
پاک و بێگەرد و بێگوناه و سڤیل وەسفی ئەو کچانە دەکەم، 
کە خوشک و دایکی منن و هەموویانم زۆر خۆش دەوێن، 
رۆحم لەلایانە، هەست بە ئازاریان دەکەم، من هیچم بۆ ئەوان 
داوە،  ئێمە  بۆ  قوربانییەکی گەورەیان  ئەوان  بەڵام  نەکردووە، 
و  ئەوان  ئازاديی  بە  خەون  دەزانم،  قەرزداریان  بە  خۆم  بۆیە 

هەموو دیلێک دەبینم.
• لە رووی داراییەوە كێ هاوكاری كردوون؟

- فیلمی سینەمایی مەملەکەتی مێروولەکان هیچ جۆرە 
بودجە و سپۆنسەرێکی نەبوو، تەواوی ستافەکە 

هاوڕێیەکی  چەند  بوون،  هاوخەم  و  هاوکار 
سەرووی  لە  داین،  یارمەتيیان  دڵسۆزیش 
ئەمانە خوای گەورە پەنا و پشتیوانمان 
بوو، لە قۆناغی وێنەگرتن دانیشتووانی 
گوندی عەلیاوەی دێگەڵە و موختارە 

بەڕێزەکەی بۆ ئێمە حکومەت و پاڵپشت و پرۆدیوسەر بوون.
و  کردم  هەبوو  خۆم  شەخسی  توانای  لە  ئەوەی  منیش 
ئۆتۆمبیلەکەم بۆ ئەم فیلمە فرۆشت، بەڵام ویژدانمان ئاسوودەیە 
ئەرکێکی  توانیمان  کوردستان  ناهەموارەی  بارودۆخە  لەم 
بەهۆی  بگەیەنین،  بەجێ  ئەخلاقی  و  مێژوویی  و  نیشتمانی 
بناسێنین،  دنیا  بە  گەلەکەمان  کارەساتەکانی  فیلمەوە  ئەم 
و  لایەن  و  کۆمپانیا  ئەو  بۆ  واڵایە  دەرگامان  ئێستاکەش 
تا  بکەن،  فیلمە  ئەم  سپۆنسەری  دەیانەوێت  کە  دەزگایانەی 

بتوانین پانتایی پەیامە مرۆڤایەتییەکەمان فراوانتر بکەین. 
چۆن  بەشداریكردنیان  و  كردووە  بەشدارییان  ئەكتەر  چەند   •

بوو؟
هەموو  هەر  بەشدارن  کچ  و  کوڕ  ئەکتەری  سی  نزیکەی 
ستافەکە بە روحێکی هونەری زۆر بەرز کاریان کرد و ئەو 
پەڕی دڵسۆزيیان نواند، هەر هەموویان خۆبەخش بوون، هیچ 

کەسێک هیچ پاداشت، یان کرێی کارەکەی وەرنەگرتووە.
• فیلمەكە كەی و لە كوێ نمایش دەكرێت؟

هەموو  ئەمساڵ  ئۆکتۆبەری  مانگی  تا  بتوانم  هیوادارم   -
کاروبارەکانی مەملەکەتی مێروولەکان تەواو بکەم، کاری زۆر 
ماوە، لەم قۆناغەشدا پێویستی بە پارە هەیە، فیلمەکەشمان، 
چونکە بودجەی نییە، بۆیە دەبێت بە هێواشی کارەکان ئەنجام 
بدەین، کەسە دڵسۆز و خۆبەخشەکان بە فانۆس ببینینەوە، زۆر 
بە وردی بەدوایاندا بگەڕێین. دواتر لە ساڵۆنی سینەماکانی 

چەند  پاشان  و  دەکرێت  نمایش  کوردستان 
تایبەتی بۆ دەکرێت، هاوکات بۆ  نمایشێکی 

رەوانە  نێودەوڵەتییەکانیش  فیستڤالە 
دەکرێت. 

